
MIRËNJOHJE

Grupi Punues i Komunës së Graçanicës:

Vladeta Kostić  Kryetare e Komunës
Ljubinko Karadzić Zëvendëskryetari i Komunës
Gordana Toskić  Drejtoreshë e Arsimit, Kulturës, Rinisë dhe Sportit  
Sasa Sekulić  Drejtori i Administratës  
Dejan Jovanović  Drejtori i Urbanizmit, Planifikimit, Kadastrit dhe Mbrojtjes së Mjedisit
Miloš Dimitrijević Drejtori i Inspekcionit 
Aleksandar  Popović Drejtori i Shëndetësisë dhe Mirëqenies Sociale  
Slaviša Ničić  Drejtori i Buxhetit dhe Financave 
Aca Mihajlović  Drejtori për Zhvillim Ekonomik dhe Integrim  
Vladica Trajković Drejtoreshë për Shërbime Publike, Bujqësi, Pylltari dhe Emergjenca
Lidija Tokić  Asistente Administrative e Kryetarit  
Ana Veličković  Asistente financiare e Kryetarit
Aleksandar Tomić Këshilltar i Kryetarit 
Jasmina Stojković Asistente e Drejtorit të Arsimit, Kulturës, Rinisë dhe Sportit 
Boban Marinković Zyrtar i Arsimit  
Bojan Stojanović  Avokat
Darko Stojanović Zyrtari i Gjendjes Civile  
Tijana Nikolić  Menaxhere e Projektit në Urbanizëm dhe Kadastër 
Jelena Aritonović Inspektore e bujqësisë 
Stefan Popović  Inspektor për Mbrojtjen e Mjedisit  
Ivana Ivanović  Administratore në Kujdesin Shëndetësor 
Ivica Jović  Zyrtare për taksa 
Siniša Šubarić  Zyrtar për projekte dhe Integrim Evropian  
Goran Djordjević  Zyrtar për Bujqësi dhe Pylltari 
Jelena Tasić  Asistente e Drejtorit për Shërbime Publike
Ana Veličković  Asistente Administrative pranë kabinetit të Kryetarit

Ky dokument është hartuar me mbështetjen e Agjencisë Kundër Korrupsionit (AKK) dhe 
Projektit të UNDP-së Përkrahje në Përpjekjet Kundër Korrupsionit në Kosovë (SAEK). 

Projekti SAEK i UNDP-së financohet nga Agjencia Zvicerane për Zhvillim dhe Bashkëpunim 
(SDC) në Kosovë. 

Njoftim: Përmbajtja e këtij dokumenti nuk përfaqëson domosdoshmërisht pikëpamjet e 
UNDP-së apo SDC-së.

DEKLARATA PER INTEGRITET 

Politika jonë për integritet frymëzohet nga vizioni ynë: “Komuna e Graçanicës, e pasur 
me thesare antike dhe mesjetare dhe bukuri natyrore-ambient modern me ekonomi dhe 
infrastrukturë të zhvilluar, ku të gjithë gëzojnë të drejtat dhe liritë e njëjta”. Duke pasur 
parasysh të lartëpërmendurën, kjo deklaratë integriteti përcakton bazat e politikave tona 
për rrezikun e integritetit, qeverisjen e rrezikut të integritetit dhe menaxhimin e rrezikut 
të integritetit.

Në komunën e Graçanicës, ne e vlerësojmë mundësinë për të punuar, mësuar dhe për të 
zhvilluar në një komunitet prej 25.000 banorëve me strukturë multi-etnike, të përbërë nga 
serbë, shqiptarë, romë, ashkali, egjiptianë, dhe të tjerë, me të rinjtë që përbëjnë 35-40% të 
popullsisë. Ne përpiqemi të mirëpresim diversitetin e individëve dhe ideve, duke përfshirë 
përkatësinë etnike, religjionin, origjinën kombëtare, moshën, gjininë, prejardhjen socio-
ekonomike, përkatësinë politike dhe perspektivën intelektuale. Duke qenë edhe vet një 
komunë e re, që nga themelimi dhe fillimi i funksionimit tonë më 29.12.2009, ne gradualisht 
kemi arritur të bëhemi një nga komunat më të suksesshme në Kosovë. Ne jemi krenar me 
trashëgiminë tonë të pasur kulturore dhe fetare, burimet natyrore, mjedisin e pastër dhe 
të shëndetshëm, si dhe me përparësitë tona konkurruese, si një qendër e turizmit dhe 
zhvillimit ekonomik.

Si qeveri lokale, ne jemi të vendosur që të bëhemi shoqëri progresive si dhe komunitet 
zhvilluar ekonomikisht nëpërmjet ofrimit të përmirësuar të shërbimeve dhe administrimit 
efektiv të cilat me efektivitet mund të mbështesin më shumë se 500 biznese që veprojnë 
në komunën tonë, si dhe rritjen e numrit të investitorëve potencial të cilët dëshirojnë të 
fillojnë një biznes, veçanërisht në zonën e “Trekëndëshit të zhvillimit ekonomik të Kosovës”. 
Ne ndjekim synimet e zhvillimit tonë me procedura administrative të thjeshtësuara dhe të 
favorshme, investime në infrastrukturën lokale, duke krijuar partneritete ndër-disiplinore; 
duke përmbushur planet afatgjata të investimeve dhe duke u përpjekur për të ulur 
papunësinë afatgjatë.

Për të bashkuar në mënyrë sa më efektive njerëzit, partneritetet dhe mundësitë për 
një Graçanicë të fortë dhe të gjallëruar, ne jemi të angazhuar për një sjellje etike dhe të 
përgjegjshme në të gjitha veprimet tona, si dhe për zhvillimin e angazhimit të njëjtë në 
stafin dhe partnerët tonë për të nxitur një klimë të sjelljes etike, respektit, përgjegjësisë dhe 
besimit. Për të arritur këtë ne jemi të fokusuar dhe të angazhuar ndaj:

•	 Integritetit: duke praktikuar standarde të larta të sjelljes etike dhe duke udhëhequr 
veten me një gjithëpërfshirje dhe transparencë që frymëzon besimin.

•	 Lidershipit të komunitetit dhe inovacionit: duke zgjeruar horizontet dhe duke 
udhëzuar në mënyrë Graçanicën drejt një cilësie më të lartë të jetës.

•	 Partneritetit dhe bashkëpunimit: me ndërtimin e marrëdhënieve të brendshme 
dhe të jashtme për të arritur qëllimet e përbashkëta dhe për të zgjidhur dallimet.

•	 Respekti: duke u përpjekur për të krijuar një mjedis ku njerëzit janë të përfshirë, të 
vlerësuar dhe të trajtuar me dinjitet.

•	 Cilësisë së shërbimit dhe profesionalizmit: zhvillimin e mëtejshëm të fuqisë 
punëtore profesionale dhe vendosjen dhe arritjen e standardeve të larta profesionale 
në çdo gjë që bëjmë.

•	 Gatishmërisë: me zgjerimin e shërbimeve tona për të tejkaluar pritshmëritë 
e klientit dhe për të ofruar shërbim për konsumatorët i cili do të jetë i arritshëm, 

miqësor ndaj përdoruesit, i respektueshëm dhe efikas.
•	 Përgjegjshmërisë: duke qenë të përgjegjshëm - individualisht dhe në ekipe - për 

sjelljet, veprimet dhe rezultatet tona.
Në Graçanicë, ne besojmë se është shumë e rëndësishme për të gjithë stafin për kuptuar 
dhe pranuar politikën tonë të integritetit. Për ta kthyer vizionin tonë në realitet, lidershipi 
komunal është i vendosur të:

•	 Udhëheqë me anë të shembullit në pajtim me vlerat themelore të komunës dhe të 
demonstrojë integritet në sjelljen profesionale, duke përfshirë marrëdhëniet me 
stafin, strukturat qeveritare, qytetarët, bizneset dhe të gjithë aktorët e tjerë; të 
demonstrojë me anë të veprimeve një vlerësim të thellë për të kaluarën e komunitetit, 
t’i përgjigjet nevojave aktuale dhe planeve për të ardhmen tonë të përbashkët.

•	 Zhvillojë dhe mbajë një politikë të drejtpërdrejtë të rrezikut të integritet që i 
përgjigjet kontekstit të komunitetit tonë lokal dhe që është në përputhje me agjendën 
e modernizimit të përgjithshëm publik;

•	 Përmirësojë në mënyrë progresive praktikat tona për menaxhimin e rrezikut të 
integritetit, duke u siguruar që ato janë adekuate për dobësitë aktuale dhe rreziqet 
me të cilat përballet komuna, dhe të parashikojë kontrolle operative efektive, të cilat 
implementohen në mënyrë sistematike dhe  monitorohen me kujdes;

•	 Kërkojë vazhdimisht përmirësim në efikasitetin tonë operativ dhe të rimendojë 
praktikat dhe procedurat për të rritur nivelin e mbrojtjes kundër shkeljeve të 
integritetit; të ofrojë shërbimin e cilësisë më të lartë për të gjithë klientët në mënyrë 
të barabartë në mënyrën më efikase dhe të përgjegjshme, me një ekip të aftë të 
stafit të dedikuar për nevojat e klientëve tanë dhe të angazhuar ndaj përsosmërisë, 
përgjegjësisë fiskale dhe menaxhimit profesional.

•	 Promovojë sjellje të ndershme, të sigurt dhe etike me çdo kusht, çdo ditë, dhe 
të përmbahet nga çdo sjellje që mund të sjellë humbje financiare, ose të pakësojë 
imazhin e integritetit dhe profesionalizimit të Komunës së Graçanicës;

•	 Sigurojë përputhshmëri me ligjet ekzistuese, rregullat dhe rregulloret; si dhe 
mbrojtjen e duhur të të gjitha pasurive;

•	 Të jetë konsistent për të aplikuar “tolerancë zero” të drejtëpërdrejtë në politikën e 
korrupsionit; të bashkëpunojnë në mënyrë efektive me institucionet përgjegjëse në 
fushën e antikorrupsionit;

•	 Ndërtojë besimin dhe mirëbesimin e njerëzve me të cilët ne punojmë, të promovojë 
politikat dhe praktikat që nxisin zhvillimin, të përfshijë njerëzit, të kërkojë pikëpamjet 
e tyre, të dëgjojë në mënyrë aktive për atë që ata kanë për të thënë dhe të përfaqësojë 
këto pikëpamje ndershmërisht.

•	 Mbajnë njerëzit e informuar sa i përket çështjeve të integritetit, të jetë i qartë mbi atë 
që pritet, të mbajë angazhimet ndaj palëve të interesuara, dhe të ofrojë përgjigje mbi 
zhvillimet në formatin e duhur;

•	 Të jetë i përgjegjshëm për veprimet tona dhe të mbajë të tjerët përgjegjës për 
veprimet e tyre.

Unë, me këtë rast, deklaroj përkrahjen time të plotë dhe të pakushtëzuar dhe përkushtimin 
e fuqishëm për të gjitha përpjekjet që fuqizojnë mbrojtjen e integritetit brenda Komunës së 
Graçanicës.

Vladeta Kostić
Kryetar i Komunës së Graçanicës 
2016

PLANI PËR INTEGRITET

Plani për Integritet është ndërtuar në rezultatet e procesit të vlerësimit të rrezikut të 
integritetit të ndërmarra brenda të Komunës së Graçanicës në tetor, 2015- Shkurt, 2016. 
Procesi ka përfshirë  identifikimin e pikave të dobëta organizative ndaj shkeljeve të 
integritetit, dhe analiza dhe vlerësimi i tyre duke marrë parasysh (1) dëmet materiale dhe 
jomateriale që shkaktojnë shkeljet përkatëse potenciale, dhe (2) gjasat që këto ngjarje të 
ndodhin parë nga rezistenca aktuale organizative e vërtetuar nga rregulloret, procedurat, 
kodet, praktikat relevante dhe nga përfshirja e stafit.

Komuna ka ndërmarrë veprimet e mëposhtme:

•	 Ka krijuar Grupin Punues të udhëhequr nga Kryetari i Komunës së Graçanicës për të 
menaxhuar procesin e planifikimit të integritetit;

•	 Sondazhi i synuar i kornizës përkatëse strategjike, rregullative dhe operative për 
të harmonizuar prioritetet strategjike me nevojat e perceptuara në mbrojtjen e 
integritetit;

•	 Ka zhvilluar një mjet referues për vetëvlerësimin e organizatës që të ofrojë 
informacion dhe të dhëna të dobishme për vlerësimin e sistemit të menaxhimit të 
integritetit në Komunë, në bazë të rezultateve, fushave të identifikuara të rrezikut 
dhe linjave dhe masave për përmirësim (është zhvilluar sistemi për vetëvlerësimin e 
integritetit të organizatës); 

•	 Ka përdorur seanca pune me grupet e fokusit dhe ka  përgatitur tabelat e rrezikut të 
veçantë që  adresojnë rreziqet specifike në njësitë kryesore administrative dhe zonat 
me rrezik të lartë për të identifikuar dhe vlerësuar rreziqet ndaj integritetit dhe për 
të renditur masat përmirësuese (séance dhe intervistat e mbajtura; është zhvilluar 
Regjistri i Rreziqeve të Integritetit/Matrica e Rrezikut); 

•	 Ka përdorur dokumente/udhëzues të ndërlidhur me zhvillimin e integritetit nga 
UNDP, Përmbledhje të Praktikave më të Mira të Integritetit, doracakë të TI, standardet 
e riskut ISO 31000 dhe FERMA, Specifikimin BS 10500 për sistemin e menaxhimit 
të anti-mitos; Standardin australian/zelandez për anti-korrupsion AS 8001-2008; 
Udhëzuesin ISO 26000 për përgjegjësi sociale; Parimet e Biznesit të Transparency 
International për të Luftuar Miton; kërkesat për sistemin e menaxhimit të cilësisë 
ISO 9001 dhe Menaxhimin e Sigurisë së Informacionit ISO 27001, si referencë për të 
mbështetur masat e propozuara. 

Ky dokument është strategjik dhe operativ. Ai kodifikon angazhimin tonë për të zgjeruar më 
tej aftësinë ripërtëritëse organizative sa i përket kundërveprimit efektiv dhe parandalimin 
e shkeljeve të lidhura me integritetin; dhe përcakton masat e bazuara në rrezik për arritjen 
e objektivave dhe forcimin e sundimit të ligjit dhe standardeve profesionale.

Me anë të këtij plani, komuna e Graçanicës përpiqet të:

•	 Ofrojë një politikë të gjerë të rrezikut të integritetit më organizatë, për të informuar 
rregullat tona specifike, procedurat dhe masat operative sa i përket integritetit, 
etikës, transparencies dhe përgjegjshmërisë:

•	 Forcojë sistemin e qeverisjes të rrezikut të integritetit për t’u siguruar se mbrojtja 
e integritetit është dorëzuar në një format mire të rradhitur të planifikimit, 
implementimit, kontrollit dhe veprimit të mëtejshëm, në përputhje me kërkesat 

përkatëse ligjore dhe procedurale dhe standardeve udhëheqëse ndërkombëtare të 
menaxhimit;

•	 Forcojë mëtej proceset operative të menaxhimit të rrezikut me një fokus strategjik 
në zonat me rrezik të lartë; të reduktojë / eliminojë mundësitë për korrupsion dhe të 
përmirësojë elasticitetin e përgjithshëm ndaj korrupsionit.

Për të mbështetur implementimin, është zhvilluar dhe bashkëngjitur një Plan Veprimi specifik 
(Shtojca 1). Gjithashtu është caktuar buxheti për implementimin e këtij Plani për Integritet.

Duke u bazuar në të kuptuarit se Plani për Integritet kërkon përcjellje të kujdesshme për 
të siguruar që aktivitetet e planifikuara të arrijnë rezultate të pritura, Komuna është e 
angazhuar për monitorim periodik të implementimit të tij. Përgjegjësitë përkatëse i janë 
caktuar ____________________________.

Raportimi i rregullt mbi implementimin e Planit është për të siguruar që orari është ndjekur 
dhe se rezultatet e planifikuara janë arritur. ____________________________ do të jetë përgjegjës 
për të raportuar në baza periodike tek Kryetari i Komunës mbi implementimin. Frekuenca 
minimale e raportimit është brenda periudhës gjashtë mujore. Raportimi i lejon Kryetarit të 
Komunës të ndërmarrë me kohë masa përmirësuese/parandaluese në rast se implementimi 
i ndonjë mase/masave të caktuara sjell vështirësi/vonesa.

Në veçanti, Plani për Integritet do të përmbajë:

•	 Deklaratën e integritetit për të konfirmuar angazhimin për integritet e Komunës së 
Graçanicës.

•	 Planin për Integritet: shpjegon prapavijën, fushëveprimin, qëllimin, objektivat dhe 
metodologjinë.

•	 Objektivat strategjike, linjat e aktivitetit dhe masat paraqesin objektivat kryesore 
strategjike dhe e fushave të veprimit, së bashku me një arsyetim të shkurtër/shpjegim 
për linjat e planifikuara për veprim, të mbështetura më tej nga masat që të udhëheqin 
implementimin.

•	 Plani i Veprimit: paraqet me hollësi të gjitha masat që do të merren për të arritur 
objektivat e caktuara, si dhe kornizën kohore relevante dhe përgjegjësitë organizative për 
implementim. Janë përcaktuar indikatorët e suksesit për secilën masë që mbështeten nga 
burimet/financat e nevojshme.

Për më tepër, me standardet drejtuese ndërkombëtare të menaxhimit në fushë, dhe 
praktikat aktuale të mira në kuadër të komunës së Kosovës, ky Plan për Integritet shihet si 
bazë strategjike për të përmirësuar më tej sistemin e menaxhimit të integritetit në Komunën 
e Graçanicës (më tutje, SMI).  Një sistem i tillë është konsideruar si kyç për të reduktuar 
kostot e jashtëzakonshme ekonomike dhe njerëzore të shkeljes së integritetit, për të 
përkrahur biznesin në të ardhmen dhe për të përmirësuar reputacionin dhe besueshmërinë 
organizative. Megjithëse implementimi dhe ndjekja e tij janë thelbësore për rezultate dhe 
qëndrueshmëri, planifikimi për integritetit si hapi i parë i rëndësishëm në vendosjen e 
themeleve të planifikuara të veprimeve të nevojshme, mbetet shtylla e tij themelore.

OBJEKTIVAT STRATEGJIKE, LINJAT E 
AKTIVITETEVE DHE MASAT

Në një përpjekje për të rritur efektivitetin, efikasitetin, transparencën e proceseve të saj, 
rritjen e cilësisë së infrastrukturës, modernizimin e ofrimit të shërbimit dhe në vazhdimësi 
dhe në mënyrë efektive për të përforcuar ofrimin e shërbimeve për klientin, komuna 
e Graçanicës është duke kryer një sërë masash të modernizimit. Në këtë rrugë, komuna 
jonë e re përballet me sfida të shumta, që rezultojnë nga kompleksitetet e të jashtme, si 
dhe ambienti i brendshëm, cilado nga këto ka ndikimet e tyre të mëtejshme / specifikat në 
kontekstin në të cilin veprojmë. Megjithatë, përtej këtyre kufizimeve, ne shohim mundësitë 
për zhvillim dhe prosperitet të mëtejshëm. Pjesa e rëndësishme e tyre kanë të bëjnë me 
forcimin e përputhshmërisë me standardet e larta profesionale dhe mbrojtjen e integritetit. 
Deri tani, ato janë të rrënjosura në arritjet tona dhe frymëzohen nga praktikat e suksesshme 
ndërkombëtare. Në këtë kontekst, administrata jonë do të përpiqet të avancojë më tej 
praktikat e menaxhimit të integritetit duke u fokusuar në tre fushat e mëposhtme kryesore:

•	 Në mënyrë progresive të prezantojë politikën adekuate të rrezikut dhe kornizën e 
qeverisjes së rrezikut për të siguruar në mënyrë efektive reduktimin e niveleve të 
rrezikut të integritetit ne periudhën afatshkurtër, përmirësimin e performancës së 
integritetit në periudhën afatmesme dhe kulturën e qëndrueshme për parandalimin 
e rrezikut të integritetit në periudhën afatgjatë; 

•	 Forcimi i rezistencës ndaj shkeljeve të integritetit në proceset kyçe; 

•	 Ngritja e cilësisë së pjesëmarrjes dhe përfshirjes së aktorëve kryesorë në 
vendimmarrje dhe implementimin e masave të integritetit; mbështetja e vizibilitetit 
të masave parandaluese të integritetit, promovimi i sinqeritetit dhe transparencës 
me qasje të garantuar në informatat me karakter publik.

Në vijim paraqiten dhe shpjegohen objektivat e lartpërmendura strategjike dhe këto 
objektiva përkthehen në linja të aktiviteteve konkrete të politikave dhe menaxhimit dhe në 
masa që përkrahin arritjen e tyre.

OBJEKTIVA STRATEGJIKE 1

Në mënyrë progresive të prezantohet politika adekuate e rrezikut dhe korniza 
e qeverisjes së rrezikut për të siguruar në mënyrë efektive reduktimin e niveleve 
të rrezikut të integritetit ne periudhën afatshkurtër, përmirësimin e performancës së 
integritetit në periudhën afatmesme dhe kulturën e qëndrueshme për parandalimin 
e rrezikut të integritetit në periudhën afatgjatë.

Linjat e aktivitetit dhe masat përkatëse

1.1 Strukturim i mëtejshëm dhe përmirësim i vazhdueshëm i politikës së rrezikut të 
integritetit, qeverisje e integritetit dhe sistemi i menaxhimit të integritetit për të 
siguruar një kornizë të përshtatshme për forcimin e rezistencës ndaj shkeljeve 
të integritetit dhe për të garantuar proces të qëndrueshëm të parandalimit dhe 
integritetit.

Arsyetimi: Për të ndërtuar aftësinë e arritjes së qëllimeve dhe objektivave të saj, 
dhe për ta kthyer vizionin në realitet, Deklarata jonë për Integritet ka nevojë për 
një kornizë. Para së gjithash, kjo kornizë përfshin menaxhimin e integritetit dhe 
planifikimin për të identifikuar dhe për të gjetur rreziqet e integritetit të cilat e 
ndikojnë Komunën nën menaxhim. Kjo është arsyeja se si ky Plan për Integritet është 
bërë bazë për menaxhimin efektiv të rrezikut të integritetit. Në vijim të kësaj, për të 
mundësuar që masat e planifikuara të integritetit të prodhojnë efektet e tyre të synuara, 
Komuna ka nevojë për një sistem funksional të menaxhimit të integritetit (SMI) si 
një kornizë të qeverisjes të rrezikut. Ky sistem në mënyrë pro-aktive do të sigurojë 
përshtatshmërinë e vazhdueshme të procesit të planifikimit, përmes rivlerësimit 
periodik, si dhe për implementimin, monitorimin dhe matjen e karakteristikave 
kryesore të operacioneve që përcaktojnë performancën e integritetit. Kjo gjithashtu 
nënkupton ndërmarrjen e veprimeve pasuese të nevojshme për të përmirësuar 
vazhdimisht performancën e integritetit dhe sistemin e menaxhimit të integritetit. 
Në këtë fushë ekzistojnë shembuj të praktikave kryesore të menaxhimit, përfshirë 
standardet dhe rregullat për luftimin e rryshfetit. Ato shërbejnë si udhërrëfyes dhe si 
një burim frymëzimi për organizatën tonë. Të vendosur për të përmirësuar praktikat 
e menaxhimit të integritetit, në përputhje me standardet më të mira përkatëse, 
komuna e Graçanicës do të forcojë gjithnjë shtyllat e ndryshme kyçe të sistemit të 
menaxhimit të integritetit, të cilat  aktualisht janë duke funksionuar. Besimi se një 
sistem i fortë do të thotë më shumë mbrojtje, do të frymëzojë stafin të mbajë të 
menduarit e bazuar në rrezik, dhe në mënyrë efektive të minimizojë mundësitë për 
korrupsion dhe dobësitë e ngjashme.

1.1.1 Të komunikohet deklarata për integritet tek të gjithë aktorët relevant, të jashtëm 
dhe të brendshëm, nëse konsiderohet e përshtatshme. Të sigurohet se është 
kontrolluar rregullisht për përshtatshmërinë e vazhdueshme, të rishikohet 
nëse është e nevojshme.

1.1.2 Të mbëhtetet procesi i menaxhimit të integritetit në Komunë me alokimin e 
burimeve të nevojshme për implementimin e masave në Planin për Integritet, 

të kontrollohen rregullisht për përshtatshmërinë e tyre. 

1.1.3 Të sigurohet që rolet dhe përgjegjësitë e stafit sa i përket menaxhimit të 
integritetit të përcaktohen qartë në dokumentet e brendshme përkatëse, të 
kuptohen dhe të njihen brenda Komunës. 

1.1.4 Gjithnjë të prezantohen dhe të mbahen qasjet e bazuara në rrezik dhe të 
menduarit e bazuar në rrezik si një bazë e rëndësishme e vendimmarrjes, që në 
mënyrë efektive të shfrytëzohen mundësitë dhe të planifikohen veprimet për 
të parandaluar / minimizuar kërcënimet. Të bëhet rishikimi periodik i Planit 
për Integritet, duke përfshirë rastet kur zhvillimet e rëndësishme kërkojnë 
rivlerësim, si dhe në fund të periudhës së planifikimit.       

1.1.5 Të sigurohet se instrumentet kyçe të parandalimit dhe integritetit, duke 
përfshirë Kodin e Etikës, rregulloren mbi Konfliktin e Interesave, dhurata, 
punësim dytësor, zbulimi i detyrueshëm të kuptohen mirë dhe në mënyrë 
adekuate në Komunë. Të rritet njohuria dhe ndërgjegjësimi i të gjithë stafit mbi 
rëndësinë e monitorimit të implementimit të Kodit të etikës në Komunë. Për 
këtë qëllim, njoftoni stafin me kriteret e monitorimit, të zhvilluara nga qeveria 
qendrore që do të aplikohen në kuadër të Kodit të Etikës. Të trajnohen dhe 
zhvillohen kapacitetet e personave përgjegjës për monitorimin e parimeve të 
etikës dhe transparencës në komunë.

1.1.6 Të sigurohet që rregullat normative për dhurata aktualisht zbatohen, të mbahet 
Regjistri për Dhurata i Komunës së Graçanicës sipas nevojës, dhe të bëhet i 
ditur për të gjithë stafin.

1.1.7 Të njoftohet tërë stafi me çështjet e mbrojtjes së informatorëve, përfshirë 
rregullat dhe procedurat, në mënyrë që të gjithë të kuptojnë rëndësinë e 
raportimit të brendshëm dhe mbrojtjen e informatorëve. Të sigurohet që 
mbrojtja e informatorëve të jetë e mirë organizuar në komunë.     

1.1.8 Të mbahet një sistem efektiv i zbulimit, regjistrimit, hetimit, analizës dhe 
vlerësimit të incidenteve lidhur me integritetin. Të rishikohen kontrollet e 
brendshme pas zbulimit të një incidenti të mashtrimit apo korrupsionit. Të 
kontrollohet zbatimi i vazhdueshëm i procedurave disiplinore për incidentet e 
zbuluara, të dokumentohen dhe të komunikohen këto kontrolle. Të raportohen 
dhe publikohen trendet një herë në vit.

1.2 Të mundësohet një sistem funksional i menaxhimit të integritetit duke u 
siguruar që i gjithë personeli të jetë mjaftueshëm I trajnuar dhe i vetëdijshëm 
për rolin e tij në menaxhimin e integritetit

Arsyetimi: Për të mundësuar funksionimin efektiv të sistemit të menaxhimit të 
integritetit, si dhe implementimin e vazhdueshëm të Planit për Integritet, Komuna 
ka nevojë për mbështetje të duhur dhe angazhimin e tërë stafit. E domosdoshme 
në këtë përpjekje është edhe kompetenca adekuate e të punësuarve në çështjet e 
integritetit. Vlerësimi i realizuar i rrezikut ka demonstruar mundësi të mëdha në 
këtë drejtim. Nivelet e njohjes me rreziqet e integritetit, menaxhimin e integritetit 
dhe instrumentet e integritetit duhet të forcohen, në veçanti, për menaxhmentin 
e lartë dhe atë të mesëm, I cili pritet të udhëheqë përpjekjet për modernizimin e 
integritetit. Për të siguruar zbatimin efektiv të normave përkatëse ligjore dhe etike, 
njohja me këto në të gjitha nivelet bëhet vendimtare.

1.2.1 Të sigurohet që personeli në pozitat udhëheqëse dhe të larta të jetë kompetent 
në menaxhimin e rrezikut, t’i njohë praktikat më të mira dhe të përpiqet t’i 
shndërroj njohuritë në veprim. Kurdo të jetë e mundur, të përdoren konferenca 
/ seminare dhe formate të tjera të shkëmbimit të përvojave për të dalluar 
njohuritë dhe përvojën e personelit në këtë fushë.

1.2.2 Të sigurohen trajnime fillestare dhe periodike të ndërgjegjësimi mbi çështjet 
e integritetit dhe menaxhimit të integritetit për të gjithë stafin. Kjo përfshin, 
por nuk kufizohet në Kodin ekzistues të Etikës dhe rregullores normative mbi 
Konfliktin e Interesave, dhuratat, punësimi dytësor, zbulimin e detyrueshëm. 
Për këtë qëllim, trajnimi dhe formatet e ndërgjegjësimit duhet marrë parasysh 
sipas nevojës, si dhe testimin periodik mbi njohuritë e punonjësve.

1.3 Në mënyrë efektive të përmirësohet sistemi i koordinimit dhe komunikimit 
të brendshëm në lidhje me çështjet e integritetit.

Arsyetimi:  Komunikimi dhe koordinimi janë jetike në riorganizimin e qëllimeve 
të integritetit dhe pëë siguruar se objektivat janë arritur në kohën e duhur. Një 
bashkëpunim i fortë brenda dhe midis departamentit gjatë implementimit të Planit 
për Integritet ndihmon për t’u siguruar se çështjet dhe nevojat e të gjithë aktorëve 
janë adresuar në mënyrë adekuate. Me rritjen e shkëmbimit të njohurive, me 
komunikimin e sukseseve lidhur me integritetin, si dhe dështimeve, dhe me zhvillimin 
e platformave funksionale të koordinimit, vendimmarrësit e komunës e vënë veten në 
një pozitë më të mirë për të zhvilluar masat që adresojnë më mirë nevojat e komunës, 
apo komunitetit. Një system funksional I koordinimit dhe komunikimit kontribuon 
në vendimmarje efektive dhe të informuar në të gjitha nivelet e implementimit, dhe 
krijon bashkëpronësinë në përpjekjet e reformave dhe modernizimit.

1.3.1 Të përmirësohet komunikimi i brendshëm në lidhje me çështjet e integritetit 
duke përcaktuar strukturën dhe mekanizmat e nevojshëm, si dhe rregullat e 
qarta mbi atë se çfarë, si dhe me kë duhet komunikuar. Kur është e nevojshme dhe 
e mundshme, të vendoset/ të mbahet / vazhdimisht të përmirësohet një sistem 
dixhital për komunikim të brendshëm duke përdorur infrastrukturën e TI për të 
mundësuar shkëmbim më efikas të dhënave dhe të komunikimit në të gjitha njësitë.

1.3.2 Të rritet efektiviteti dhe efikasiteti i koordinimit midis njësive, si dhe me 
kategori të ndryshme të aktorëve të jashtëm: qeveria qendrore, komunat, 
bizneset, OJQ-të, etj. Të konsiderohet optimizimi i sistemit për rënien e takimeve 
të menaxhimit për të decentralizuar detyrat në të gjitha njësitë operative. Kur 
të jetë e nevojshme dhe e mundshme, të vendoset/ të mbahet / vazhdimisht 
të përmirësohet një sistem dixhital i koordinimit të brendshëm duke përdorur 
infrastrukturën e TI për të mundësuar koordinimin më efektiv dhe efikas në të 
gjitha njësitë.

1.4 Të sigurohet efektiviteti i sistemit të auditimit dhe kontrollit si një shtyllë 
kryesore në një sistem funksional të menaxhimit të integritetit

Arsyetimi: Vlerësimi i rrezikut në komunën e Graçanicës ka identifikuar forcimin 
e sistemit të auditimit dhe kontrollit si një mundësi të madhe për përmirësim. Roli 
i kornizës të auditimit dhe kontrollit të brendshëm, si një shtyllë kryesore e SMI 
që mundëson zbulimin e rasteve të korrupsionit, duke theksuar dobësitë, dhe që 
shërben si një sistem i paralajmërimit të hershëm, duket të jetë mjaft i njohur. Sfidat, 
megjithatë, janë përpara. Në këtë drejtim, frekuenca e rritur, auditimet ad hoc (jo 
të pritura / planifikuara), kontrolli i rritur mbi gjetjet e auditimit, profesionalizmi 
i rritur i ekipit të auditimit, gjurmët e qarta të auditimit janë parë si kontrollet e 
duhura operative që mund të rrisin efektivitetin e procesit të auditimit sa i përket 
integritetit.

1.4.1 Të sigurohet organizimi i duhur i njësisë së auditimit duke caktuar autoritetin e 
drejtorit sipas nevojës.

1.4.2 Të hartohet dhe zbatohet një program i synuar për forcimin e kapaciteteve 
për auditorët që do të ndihmojë në vazhdimësi përditësimin e njohurive të 
nevojshme profesionale, duke përfshirë licencimin e kompetencës profesionale 
me Ministrinë e Financave. Të konsiderohen forma të ndryshme të ndërtimit/
forcimit të kapaciteteve, duke përfshirë pjesëmarrjen në rrjete profesionale, 
seminare, projekte të financuara nga donatorët, etj për të kompensuar 
mangësitë në trajnimet e ofruara. 

1.4.3 Të forcohet më tej planifikimi I auditimeve të bazuara në rrezik, i cili fokusohet 
në rreziqet e larta të përhapura nga mashtrimi dhe korrupsioni. Të rritet 
frekuenca dhe të diversifikohen auditimet. Të sigurohet monitorim i rreptë i 
implementimit të planit të auditimit, me masa korrigjuese të efektshme, nëse 
dhe kur është e nevojshme.

1.4.4 Të forcohet më tej dhe të strukturohet kontrolli mbi implementimin e gjetjeve/
rekomandimeve të auditimit. Për këtë qëllim, duhet të konsiderohet krijimi i 
një e-databaze për të ndjekur rekomandimet e auditimit të brendshëm dhe 
të jashtëm dhe për të regjistruar progresin e bërë në implementim dhe do të 
funksionojë si një panel i vetëm për menaxherët publikë për të përcjellur dhe 
vlerësuar veprimet e kontrollit të brendshëm. 

1.4.5. Të promovohen aspektet analitike në raportimin e auditimeve, rezultateve të 
auditimit dhe implementimin e rekomandimeve për të siguruar se tendencat 

janë identifikuar, mësimet janë mësuar dhe është bërë korrigjimi i nevojshëm 
dhe janë ndërmarrë veprimet parandaluese. Për këtë qëllim, duhen konsideruar 
kërkesat e forcimit mbi raportimin, me një fokus në analizën dhe vlerësimin.

1.5. Në mënyrë efektive të përmirësohet sistemi i menaxhimit në komunën e 
Graçanicës duke sjellë më shumë fokus në cilësinë dhe sigurinë e aspekteve të 
informacionit, të reduktohen mundësitë për keqpërdorim të integritetit dhe 
standardeve profesionale.

Arsyetimi: Vlerësimi i rrezikut ka identifikuar qartazi mundësitë për përmirësim sa i 
përket adoptimit të praktikave të menaxhimit të cilësisë për klientin, si dhe mbrojtjen 
e sigurisë së informacionit. Kjo e fundit bëhet një zonë e rritjes së shqetësimit në 
të gjithë botën, për shkak të rëndësisë së aseteve të sigurisë së informacionit dhe 
pamjaftueshmërisë së përgjithshme të mbrojtjes së tyre në shumicën e organizatave. 
Për të përmirësuar dukshëm performancën e saj në cilësinë dhe menaxhimin e 
sigurisë së informacionit, Komuna duhet të konsiderojë një gamë të instrumenteve 
në dispozicion që mbështesin organizatën për të ofruar më shumë vlerë për klientët 
e tyre. Sa i përket menaxhimit të përmirësuar të cilësisë, këto përfshijnë, ndër të 
tjera, shqyrtime funksionale, implementimin e standardit ISO 9001 për menaxhimin 
e cilësisë, skemat e ekselencës si CAF-Korniza e Përbashkët e Vlerësimit dhe EFQM, 
Kartat e Shërbimit të Qytetarëve, etj. Në fushën e sigurisë së informacioneve, skemat 
përkatëse përfshijnë Udhëzimet e OECD-së për Sigurinë e informacionit dhe Rrjeteve, 
si dhe standardin e menaxhimit ISO / IEC 27001.

Vendimet për t’u marrë parasysh një instrument, ose një kombinim i tyre janë të 
rrënjosura në kuptimin e organizatës për vlerën e shtuar e të pasurit e një sistemi 
që përputhet me menaxhimin në vend, dhe duhet të ndërtohet mbi nevojat serioze 
dhe analizën e fizibilitetit, dhe jo mbi transferimin mekanik të praktikave të gatshme. 
Për t’i shërbyer këtyre nevojave, Komuna do të krijojë një qasje të strukturuar 
graduale, që ndërton kompetencat e nevojshme dhe ndërgjegjësimin e personelit, 
studion përvojën e disponueshme kombëtare dhe ndërkombëtare me instrumentet 
e mësipërme dhe merr atë që konsiderohet e përshtatshme dhe e realizueshme në 
planet përkatëse për veprim.  Instrumentet e ndryshme kanë kosto të ndryshme të 
implementimit, dhe mund të sjellin efekte të ndryshme. Kështu që, pajtueshmëria 
me standardet ndërkombëtare në vazhdimësi do të ofrojë një kornizë të brendshme 
që përfshin një fokus të fortë te konsumatorët, të bazuar në proces dhe rrezik. 
Njohja përmes certifikimit (ISO 9001 ose ISO 27001) ose regjistrimit dhe verifikimit 
(CAV dhe EFQM) ofron stimuj shtesë dhe shpërblim të stafit në qeverisjen lokale. 
Kartat e Qytetarëve përcjellin një mesazh të fortë për klientët e brendshëm si dhe të 
jashtëm për një angazhim të qartë të menaxhimit të integritetit dhe për një shërbim 
transparent të orientuar nga klienti. 

1.5.1. Në implementimin e prioriteteve të agjendës kombëtare të modernizimit, 
të konsiderohet adoptimi i Rregullores mbi organizimin e brendshëm dhe 
klasifikimin e vendeve të punës, si dhe sistemimin e tyre bazuar në Katalogun 
e Punëve të miratuar nga qeveria. Të sigurohet që Organogrami dhe më pas, të 
gjitha përshkrimet e punës të rishqyrtohen periodikisht për përshtatshmërinë 
e vazhdueshme për të arritur përgjegjshmërinë maksimale, transparencën dhe 
efikasitetin e veprimeve.

1.5.2. Të rritet efektiviteti dhe efikasiteti i veprimeve, të konsiderohet një Plan gradual 
për prezantimin dhe implementimin e një sistemi të menaxhimit të cilësisë të 
bazuar në proces. Kjo kërkon që Komuna të përcaktojë në mënyrë progresive 
proceset e saj kyçe strategjike, operative dhe mbështetëse; inputet përkatëse 
të nevojshme dhe rezultatet e pritura; sekuencën dhe bashkëveprimin e 
tyre. Komuna do ta shqyrtojë nevojën që këto procese të jenë të mbuluara 
me PSO gjithëpërfshirëse, që të përcaktojë më tej kriteret, metodat, masat 
dhe indikatorët e përafët të performancës të nevojshme për të siguruar që 
funksionimi si dhe kontrolli i këtyre proceseve janë efektive. Këto procedura, 
ndërsa zhvillohen, duhet t’i komunikohen siç duhet të gjithë stafit për 
implementim. Burimet e nevojshme për këto procese duhet të përcaktohen dhe 
të sigurohen; përgjegjësitë e nevojshme dhe autoritetet do të duhet të caktohen. 
Një qasje ndaj procesit funksional kërkon më tej implementimin e veprimeve 
të nevojshme për të arritur rezultatet e planifikuara; si dhe për të monitoruar, 
analizuar dhe për të ndryshuar, nëse është e nevojshme, këto procese duke 
siguruar që ato vazhdojnë të ofrojnë rezultatet e synuara. 

1.5.3. Të rikonfirmohet ngritja e cilësisë së shërbimeve si një pikë kyçe e zhvillimit.  
Të promovohet një qasje efektive e menaxhimit të cilësisë, në mënyrë aktive të 
hulumtohen dhe të eksplorohen praktikat më të mira përkatëse. Në përputhje 
me vizionin e Komunës dhe ambiciet e saj sa I përket rritjes së cilësisë, të 
konsiderohet implementim progresiv një ose më shumë nga instrumentet e 
provuara në mbarë botën për të maksimizuar efektivitetin dhe efikasitetin e 
ofrimit të shërbimeve, duke përfshirë ISO 9001: 2015, Kornizën e Përbashkët 
të Vlerësimit, skemë e ekselencës EFQM, Kartat e Shërbimit të Klientit, etj.  
Bazuar në këtë vendim, të adoptohet korniza përkatëse kohore dhe të sigurohet 
implementimi. Të konsiderohet ndarja e praktikave të menaxhimit të cilësisë 
me komunat tjera në forumet përkatëse për të shquar mundësitë për të 
mësuar. Të shqyrtohen mundësitë për mbështetje në prezantimin e praktikave 
të menaxhimit të cilësisë, duke përfshirë certifikimin për pajtueshmërinë, që 
ekziston në rrjetin e donatorëve. 

1.5.4. Të adoptohet një qasje e përmirësuar e matjes e orientuar nga klienti për të 
anketuar opinionin publik në lidhje me cilësinë e shërbimeve të ofruara nga 
Komuna. Aty ku është e realizueshme, të planifikohen dhe implementohen 
sondazhet për kënaqshmërinë e konsumatorit; kontrollet ad hoc, operacionet 
e klientit të fshehtë, etj. Të sigurohet analiza periodike e sinjaleve (çdo gjashtë 
muaj dhe vjetore), sugjerimeve dhe ankesave, lidhur me cilësinë e shërbimeve 
dhe respektimin e standardeve profesionale në kuadër të Komunës. 

1.5.5. Të promovohet ndërgjegjësimi për të gjithë stafin mbi rëndësinë e mbrojtjes 
së sigurisë së informacionit, si një zonë kyçe e rrezikut të integritetit. Për këtë 
qëllim, duhet konsideruar trajnimet në menaxhimin e sigurisë së informacionit 
për personelin relevant në pozita të larta, si dhe seancat e përgjithshme mbi 
njohuritë, për të gjithë stafin. Të përfshihet përdorimi i burimeve kompjuterike 
dhe kontrollet e qasjeve si fusha për t’u mbuluar. 

1.5.6. Në vijim të rezultateve të vlerësimit të rrezikut, të konsiderohet optimizimi 
i sistemit ekzistues të menaxhimit të sigurisë së informacionit. Për të ofruar 
bazën e nevojshme, të shqyrtohen udhëzimet më të mira ndërkombëtare në 
dispozicion: dmth Udhëzimet e OECD-së për Sigurinë e Informacionit dhe 
Rrjeteve, dhe standardi i menaxhimit ISO / IEC 27001. Në përputhje me të 

lartëpërmendurën, si dhe duke pasur parasysh prioritetet dhe realizueshmëritë 
në kontekstin kombëtar dhe lokal, të hartohet një Plan afatgjatë për menaxhimin 
e sigurisë së informacionit ku do të përfshihen prioritetet strategjike, zonat 
urgjente të aktiviteteve dhe masat. Të alokohen burimet përkatëse dhe të 
caktohen përgjegjësitë. 

1.5.7. Në bashkëpunim me personelin përkatës të TI, të konsiderohet zhvillimi i 
procedurave të brendshme në menaxhimin e sigurisë së informacionit, të 
mbulohet menaxhimi i informacionit konfidencial, kontrollet e sigurisë, qasja 
në fushat e brendshme të organizuara, etj. Të ofrohet njohuri absolute për stafin 
mbi procedurën përkatëse dhe monitorimin e rreptë mbi implementimin e tij.

OBJEKTIVA STRATEGJIKE 2

Forcimi i rezistencës ndaj shkeljeve të integritetit në proceset kyçe

Arsyetimi: Vlerësimi i rrezikut, i kryer në komunën e Graçanicës ka konsideruar procese 
të rëndësishme strategjike, operative dhe mbështetëse, me qëllim për të identifikuar 
fushat e përmirësimit / masat përkatëse që mendohet të kontribuojnë më së shumti në 
minimizimin e dobësive, optimizimin e mbrojtjes dhe forcimin e rezistencës.  Për sa i 
përket rreziqeve kryesore të integritetit në kuadër të funksioneve kryesore të Komunës 
së Graçanicës, kontrollet e optimizuara janë të nevojshme në fushat e mëposhtme (të 
renditura sipas niveleve të rrezikut: prej më të lartës tek më e ulëta):

•	 implementimi i rregulloreve për ndërtim dhe standardeve për kontroll të 
ndërtimit; planifikimi urban dhe rural;

•	 shfrytëzimi dhe zhvillimi i tokës;

•	 zhvillimi ekonomik lokal;

•	 mbrojtja e të drejtave të njeriut;

•	 banimi publik;

•	 ofrimi dhe mirëmbajtja e shërbimeve publike dhe shërbimeve komunale, 
përfshirë furnizimin me ujë, kanalet e ujërave të zeza dhe kanalizimet, trajtimi 
i ujërave të zeza, menaxhimi i mbeturinave, rrugët lokale, transporti lokal dhe 
skemat e ngrohjes lokale.

Në mesin e kompetencave të deleguara të Komunës ato që janë më të rrezikuara nga 
shkeljet e integritetit (të prirura për korrupsion) konsiderohet të jenë:

•	 dokumentat kadastralë;

•	 regjistrimi i votuesve.

Kërcënimet kryesore për mbrojtjen e integritetit janë parë në fushat në vijim:

•	 blerja / prokurimi / kontratat;

•	 buxhetet dhe menaxhimi i buxhetit;

•	 menaxhimi financiar / përdorimi i burimeve monetare / shpërdorimi dhe 
vjedhja;

•	 ofrimi i shërbimeve - organizimi i ofrimit të shërbimeve;

•	 sistemet e informimit / përdorimi i informacionit;

•	 banimi;

•	 përdorimi i mjeteve publike.

Sfidat e veçanta që janë specifikuar në vlerësimin e rrezikut përfshijnë:

•	 ryshfeti,

•	 konflikti i interesit,

•	 ndërhyrja politike,

•	 favorizimi / nepotizmi, punësimi i të afërmve/ miqëve,

•	 keqpërdorimi i orarit të punës,

•	 përdorimi i papërshtatshëm i informacionit,

•	 puna e jashtme për kompensim shtesë,

•	 përdorimi personal i burimeve në punë.

Brenda kësaj game të gjerë të dobësive potenciale, të cilat mund të bëhen rreziqe 
nëse shfrytëzohen nga kërcënimet dhe aktorët specifik, mundësitë për intervenim 
janë të ndryshme. Para së gjithash, ato varen nga niveli aktual i rreziqeve të bazuara 
në besimin e rezistencës së sistemit. Në disa raste, vetë organizimi dhe struktura e 
proceseve përbëjnë një problem serioz, në raste të tjera, në praninë e një strukture, 
ekzistojnë çështje lidhur me efikasitetin dhe efektivitetin e saj. Rastet e mëtejshme 
ngrenë çështjen për caktimin e burimit të funksioneve. Edhe aty ku punonjësit kanë 
në dispozicion, mund të ketë probleme lidhur me kompetencën e tyre profesionale. 
Siç ceket më lartë sqaron disa prej shumë çështjeve dhe kompleksiteteve me të cilat 
ballafaqohet komuna në luftën e saj të vazhdueshme për të ecur përpara me mbrojtjen 
e integritetit. Masat, e listuara në këtë Plan, janë menduar si të nevojshme dhe janë të 
justifikuara, bazuar në vlerësimin fillestar të rrezikut. Ata nuk pengojnë veprimet e 
mëtejshme të synuara, të cilat mund të plotësojnë përpjekjet fillestare. 

Konsistenca e veprimit është edhe një parametër i rëndësishëm, pasi masat duhet 
të jenë mirë të planifikuara në bazë të urgjencës të dëshmuar të veprimit. Kjo do të 
thotë se financimi i thjeshtë i një procesi, për shembull, punësimi i njerëzve të duhur, 
nuk do të zgjidhë një proces të bazuar në mangësi, ku dobësitë qëndrojnë në vetë 
procesin, pasi edhe njerëzit e duhur janë zëvendësues të papërsosur për proceset e 
mangëta. Duke pasur parasysh atë që është cekur më lartë, masat e parapara në Plan 
pasqyrojnë Udhërrëfyesin tonë të preferuar, për të forcuar rezistencën organizative 
për shkelje të integritetit në Komunën e Graçanicës. Ato duhet të interpretohen dhe 
implementohen në përputhje me masat e përgjithshme organizative për zhvillim dhe 
modernizim, si dhe në përputhje me politikat dhe planet sektoriale përkatëse.

Linjat e aktivitetit dhe masat përkatëse për proceset dhe fushat e veprimit:

2.1. Administrata dhe personeli

Administrata

2.1.1. Të zgjerohet përdorimi i teknologjive të TI për të përmirësuar sistemin e 
menaxhimit të kontrollit të dokumentit. Të sigurohen njohuri të mjaftueshme 
me Sistemin Elektronik të Menaxhimit të Dokumenteve, që është duke 
u zhvilluar/ pilotuar në nivel qendror në Kosovë, për të vendosur mbi 

realizueshmërinë / përshtatshmërinë e paraqitjes të një sistemi të tillë në 
komunën e Graçanicës. Të konsiderohen mënyra alternative për të përmirësuar 
parametrat kritikë të kontrollit të dokumentit: gjurmimin, efikasitetin, qasje të 
lehtë, etj. Përmirësimet e sjella nga mundësitë për shpërndarjen elektronike 
dhe monitorimin e dokumenteve; përpunimi elektronik i dosjeve, krijimi i një 
ndërfaqe elektronike për të marrë informacion në lidhje me peticionet që kanë 
të bëjnë me statusin e dosjeve do të rrisin përgjegjshmërinë, efikasitetin dhe 
efektivitetin e proceseve, të zvogëlojnë shpenzimet, dhe do të ofrojnë një rrugë 
të qartë për auditim.

2.1.2. Të konsiderohen mundësitë për të përmirësuar sistemin aktual për menaxhimin 
e të dhënave me krijimin e arkivit të duhur, me caktimin e burimeve për funksion 
në mënyrë adekuate, me ndërtimin e infrastructures së duhur, me përmirësimin 
e databazës dhe me paraqitjen e skanimit profesional.

Personeli

Arsyetimi: Performanca e integritetit dhe respektimi i standardeve profesionale nga 
punonjësit përbën një pjesë të rëndësishme të rezistencës organizative ndaj shkeljes 
të integritetit. Me këtë rriten kërkesat për mirëmbajtjen e menaxhimit të burimeve 
njerëzore dhe zhvillimin e burimeve njerëzore, e cila duhet të sigurojë kapacitete 
të mjaftueshme të stafit në aspektin e shërbimeve profesionale dhe menaxhimit të 
integritetit.

Vlerësimi i rrezikut i kryer në komunën e Graçanicës tregon nivel të lartë të 
ndërgjegjësimit të të gjithë stafit mbi rëndësinë kritike të proceseve të MBNJ dhe 
ZHBNJ. Nëse kjo e fundit si një tërësi ofron një rezistencë të fortë ndaj shkeljeve të 
integritetit, fushat e mëposhtme konsiderohen të nevojshme për përmirësime të 
mëtejshme:

•	 sistemi i trajnimit,

•	 përzgjedhja dhe rekrutimi i stafit,

•	 sistemi i shpërblimit financiar,

•	 verifikimi dhe vlerësimi i performancës,

•	 udhëtimet studimore jashtë vendit.

Si masa potenciale në lidhje me integritetin, të cilat mund të ndihmojnë në rritjen e 
integritetit në proceset e përzgjedhjes dhe rekrutimit, konsiderohen të përshtatshme 
masat e mëposhtme:

•	 paraqitja e kritereve të qarta dhe transparente të përzgjedhjes për të 
parandaluar favorizimin dhe nepotizmin,

•	 kohëzgjatja e arsyeshme kohore për përgatitjen e dokumenteve dhe për 
dorëzimin e kërkesës për punë,

•	 procedura e brendshme me shkrim për përzgjedhjen dhe rekrutimin e stafit,

•	 kontrolli i kualifikimeve dhe diplomave para rekrutimit,

•	 mundësia për të apeluar zgjedhjen e rezultateve brenda kohës së arsyeshme,

•	 mënyra e qartë e dokumentuar e auditimit të punës së komisionit të 
përzgjedhjes.

Mundësitë për përmirësimin e sistemit të zhvillimit të karrierës konsiderohen si më poshtë:

•	 auditimet ad hoc mbi respektimin e rregullave,

•	 të vendosen kritere të qarta dhe transparente mbi zhvillimin e karrierës të 
cilat duhet ndjekur në vazhdimësi;

•	 vendosja e procedurave të qarta të brendshme mbi zhvillimin e karrierës;

•	 përmirësimi i sistemit të ankesave për t’u përgjigjur në mënyrë efektive ndaj 
kërkesave për shpërdorim të procedurave për zhvillimin e karrierës,

•	 auditimet e jashtme mbi procedurat për zhvillimin e karrierës.

Sa i përket vlerësimit, mundësitë për përmirësim të mëtejshëm konsiderohen në vijim:

•	 kritere të qarta dhe transparente të vlerësimit për të parandaluar favorizimin 
dhe nepotizmin;

•	 procedura e brendshme me shkrim për vlerësimin e stafit,

•	 mundësia për të marrë këshilla dhe për raportuar tek këshilltari për integritet 
mbi mangësitë e procesit të vlerësimit,

•	 mënyra e qartë e dokumentuar e auditimit për procesin e vlerësimit.

Sa i përket trajnimit, mundësitë për përmirësim të mëtejshëm konsiderohen në vijim: 

•	 Rritja e transparencës e mundësive të trajnimit,

•	 kritere të qarta dhe transparente për zgjedhje konkurruese të pjesëmarrësve;

•	 mënyra e qartë e auditimit dhe e raportimit të rezultateve të trajnimit;

•	 vlerësimi i efektivitetit të trajnimit.

2.1.3. Njohja me Sistemin e Menaxhimit të Informacionit të Burimeve Njerëzore 
në shërbimin civil e (HRIMS) – ndërtuar dhe menaxhuar nga Departamenti i 
Administrimit të Shërbimit Civil (MAP) dhe të zgjerohet mëtej në të gjitha 
institucionet e administratës publike në nivel lokal. Të shqyrtohen mundësitë 
për të prezantuar dhe mirëmbajtur sistemin në Komunën e Graçanicës.

2.1.4. Të rishikohen praktikat aktuale të proceseve të rekrutimit dhe punësimit 
për të identifikuar mundësitë e mëtejshme për kontrolle më të fuqishme 
dhe transparencë. Të rritet transparenca, duke pasur parasysh vendosjen e 
standardeve minimale të transparencës në rekrutim dhe monitorim dhe të 
raportohet mbi implementimin. Të lejohet kohë e mjaftueshme për aplikimin, 
përgatitjen dhe dorëzimin e dokumenteve. Të konsiderohet paraqitja e 
deklaratave Col nga anëtarët e organit për rekrutim, përfshirja e menaxherëve të 
linjës, personeli ose një vëzhgues i pavarur në komision, kërkesa të përforcuara 
për dokumentacion. Të konsiderohet kontrolli i kualifikimeve të kandidatëve 
për pozita të ndjeshme me rrezik të shtuar.

2.1.5. Të rishikohen mundësitë për përmirësimin e sistemit të shpërblimit për të ofruar 
stimuj shtesë për stafin në mënyrë që të arrijnë standarde më të larta profesionale. 
Njohja me sistemin e ri të performancës që do të miratohet në nivel qendror në 
Kosovë. Të shqyrtohen mundësitë dhe realizueshmëria për ta paraqitur atë në 
komunën e Graçanicës.

2.1.6. Të shqyrtohen mundësitë për të rritur kontrollin mbi respektimin e standardeve 
të performancës nga ana e punonjësve. Të bëhet publik informacioni mbi 
procedurat e ndërmarra disiplinore, për të rritur potencialin e parandalimit. 
Të konsiderohet vendosja e linjës telefonike për raportim anonim mbi sjelljen 
abuzive me mbrojtje të domosdoshme të informatorëve. Të përorcohen 
kontrollet mbi menaxhimin e kohës së punës: p.sh. të konsiderohet përdorimi 
i sistemit për regjistrimin e kohës së punës, veprime ad hoc të mbikqyrjes; 
sistemi i ankesave, etj. Të përforcohen kontrollet mbi menaxhimin e udhëtimeve 
me biznes; të sigurohet se të gjitha udhëtimet me biznes të bëhen në bazë 
të kritereve të pranueshme të definuara qartë, të jenë transparent dhe sipas 
kushteve.

2.1.7. Periodikisht, dhe në intervale të planifikuara, të konsiderohet matja e 
kënaqshmërisë së stafit me punë dhe me mjedisin e integritetit si një “sistem i 
paralajmërimit të hershëm” për të zbuluar probleme dhe trende. Bëni rezultatet 
publike. Të bëhen përpjekje të nevojshme për të identifikuar trendet dhe 
mundësitë për përmirësim, bazuar në komentet / sugjerimet nga punonjësit.

2.1.8. Të përmirësohet dukshëm efektiviteti i sistemit të trajnimit me një përpjekje 
të strukturuar për të lidhur nevojat e trajnimit me trajnimin aktual të ofruar. 
Të përdoret çdo mundësi ekzistuese: dmth konferenca, seminare, projekte të 
donatorëve, për të kompensuar mangësitë në trajnime të ofruara. Bëni publike 
të gjitha mundësitë e trajnimit, në mënyrë që stafi të ketë qasje dhe kuptim më 
të mirë të mundësive për të forcuar kompetencat. Të konsiderohet vlerësimi 
i efektivitetit të trajnimit, për udhëheqjen e zgjedhjeve të mëtejshme dhe për 
parandalimin e vënies së përpjekjeve në drejtim të gabuar.

2.2. Prokurimi publik

Arsyetimi: Në vlerësimin e rrezikut, të kryer në komunën e Graçanicës, praktikat e 
Prokurimit dhe kontraktimit janë theksuar si një zonë potenciale me rrezik të madh 
për korrupsion. Kontrollet e mëtejshme operative janë parë si të nevojshme në fushat 
e mëposhtme (të vlerësuara sipas niveleve të rrezikut):

•	 Faza e para-tenderimit: përgatitja dhe publikimi i planeve / ofertave të 
prokurimit,

•	 vlerësimi i tenderëve,

•	 vendimi mbi çmimin dhe arsyetimi,

•	 planifikimi i prokurimit,

•	 kontrolli i implementimit të kontratës,

•	 formulimi i kritereve të përzgjedhjes,

•	 monitorimi financiar i implementimit të kontratës,

•	 kontrollet e cilësisë gjatë implementimit.

2.3.1. Të gjenden burimet adekuate për funksionin e prokurimit. Të forcohen 
kapacitetet profesionale të personelit të përfshirë në të gjitha fazat e prokurimit 
publik. Për këtë qëllim, të vlerësohen nevojat për trajnim dhe të përdoret çdo 
mundësi për të kompensuar mangësitë duke përdorur të gjitha burimet e 
mundshme: trajnimet që ofrohen IKAP, projektet e financuara nga donatorët, 
konferenca dhe seminare, etj.

2.3.2. Të përmirësohen praktikat e koordinimit dhe komunikimit ndërmjet njësisë së 
prokurimit publik dhe strukturave tjera komunale.

2.3.3. Të konsiderohen mundësitë për mobilizimin e burimeve shtesë në procesin e 
përgatitjes së ofertave për kompensim ndaj mungesës së stafit dhe burimeve. 
Për këtë qëllim, të konsiderohet pjesëmarrja e departamenteve teknike, 
mbajtja e një databaze elektronike për specifikat, për të lehtësuar përgatitjen 
e tenderëve të ardhshëm.  Për të ofruar mbrojtje efektive në rast të veprave 
penale që lidhen me korrupsionin, duhet konsideruar përfshirja e dispozitave 
të veçanta në kushtet e kontratës, duke përfshirë anulimin e kontratës, për t’u 
marrë me korrupsionin dhe çështje të ngjajshme.

2.3.4. Aty ku është e realizueshme, të bëhet ndarja e përshtatshme e detyrave, si dhe 
obligimeve për raportim të brendshëm. Sipas rastit, të sigurohet se funksionet 
e mëposhtme janë trajtuar nga punonjës të ndryshëm: rekomandimi i çmimit, 
lëshimi i urdhër blerjes, vërtetimi për pranimin e mallrave dhe shërbimeve, si dhe 
verifikimi i pagesës.

2.3.5. Për të rritur në mënyrë efektive imazhin publik, dhe në interes të komunitetit, 
të sigurohet transparencë maksimale e procedurave/praktikave të prokurimit 

publik. Për këtë qëllim, duhet vendosur një standard për transparencë për të 
gjitha llojet e prokurimit publik, në përputhje me rregullat kombëtare dhe 
praktikat më të mira. Në mënyrë efektive të komunikohet ky standard për të 
gjithë aktorë relevant, duke përfshirë publikimin e tij në faqen e internetit. 
Të lejohet një strukturë për të monitoruar zbatimin e këtij standardi në çdo 
procedurë, dhe të vihet në zbatim një mekanizëm efikas për veprime korrigjuese 
në rast të mosbindjes.

2.3.6. Të konsiderohet paraqitja e praktikës për të kërkuar nga kompanitë që punojnë 
me Komunën të vërtetojnë se ato janë në përputhje me angazhimet e integritetit 
të Komunës së Graçanicës dhe sipas rrethanave, të nënshkruajnë edhe këtë 
deklaratë të angazhimit përveç kontratës së lidhur.

2.3.7. Në mënyrë proaktive të miratohet një politikë për rritjen e mundësive për 
mbikëqyrjen e qytetarëve mbi prokurimet publike komunale. Të konsiderohet 
përdorimi i masave të mëposhtme: dhënia e informacionit publik mbi titujt e 
kontratave kryesore, duke përfshirë përfaqësues të OJQ-ve dhe publikut të gjerë 
në monitorimin e prokurimeve me vlerë të lartë apo komplekse; në komisionet 
e përzgjedhjes të përfshihen vëzhgues të pavarur të OJQ-ve, etj.

2.3.8. Të forcohen më tej kontrollet mbi implementimin e kontratave, duke përdorur: 
kontrollet e planifikuara dhe të paplanifikuara ad hoc, komisionet për pranimin 
e rezultateve dhe aprovimin e arritjeve të projektit, kërkesa strikte për 
dokumentimin e kontrolleve cilësore dhe pranimin e rezultateve / arritjeve.

2.3.9. Të riorganizohet, nëse është e mundshme, burimet në dispozicion për të rritur 
mbrojtjen e të dhënave dhe kontrollin e informacionit të dokumentuar gjatë 
gjithë procesit të prokurimit publik. Kjo përfshin arkivimin e duhur të dosjeve, 
duke konsideruar mundësinë për përdorimin e sistemit profesional të skanimit. 
Mbrojtja e sigurisë së informacionit do të pranohet si një zonë me interes të 
madh, kështu që kontrollet operative duhet të konsiderohen me pjesëmarrjen e 
stafit të njësisë së prokurimit dhe personelit përgjegjës të TI. Zonat e brendshme 
të mbrojtura ofrojnë garanci të mëtejshme për stafin si dhe për organizatën.

2.3.	 Buxheti	dhe	financat

Arsyetimi: Bazuar në rreziqet madhore të përfshira, si dhe në kompleksitetin e tyre, 
planifikimi i buxhetit dhe menaxhimi i buxhetit dhe menaxhimi financiar dhe asetet 
mbeten proceseve kritike për mbrojtjen e integritetit. Nxitjet për sjellje abuzive në 
lidhje me këto duken të larta, prandaj, çdo mundësi për abuzim, do të duhet të mbahet 
në minimumin e mundshëm. Vlerësimi i rrezikut të integritetit i kryer në komunën 
e Graçanicës tregon se stafi është i vetëdijshëm për kompleksitetin e planifikimit 
aktual të buxhetit dhe proceseve të menaxhimit dhe për profilin e tyre të rrezikut.

Zonat me rrezik të lartë janë parë në dobësitë e mëposhtme dhe rreziqet potenciale:

•	 devijim i pagesave të llogarive të tyre;

•	 kreditë / pagesat/e bëra pa dokumentacionin mbështetës;

•	 mungesa e regjistrit të aseteve që rezulton në keqpërdorim të aseteve;

•	 keqpërdorimi i automjeteve komunale për përfitime personale.

2.3.1. Të gjenden burime adekuate për funksionimin e buxhetit dhe menaxhimit 
financiar, duke mbajtur numrin e duhur të personelit dhe duke u siguruar të jetë 
mirë i trajnuar. Të përdoret ço kapacitet për forcimin e mundësive të paraqitura, 
përfshirë edhe trajnimet e organizuara nga organet qendrore, IKAP, donatorët, etj.

2.3.2. Të harmonizohet procesi i planifikimit të buxhetit me nevojat aktuale të 
aktorëve duke promovuar në mënyrë aktive pjesëmarrjen e aktorëve: qytetarëve 
/ bizneseve / OJQ-ve në planifikimin e buxhetit. Kjo mund të përfshijë, por 
nuk kufizohet, në mbajtjen e fushatave përkatëse të ndërgjegjësimit dhe 
informuese, dhënien e informacionit në kohë, të sigurohet se Drafti i buxhetit 
është publikuar dhe në dispozicion për komente, monitorimin e rregullave dhe 
procedurave ekzistuese të kuvendit komunal mbi pjesëmarrjen e publikut në 
planifikimin e buxhetit dhe ndërmarrjen e masave të nevojshme korrigjuese, 
nëse dhe kur është e nevojshme.

2.3.3. Të përmirësohet shkëmbimi i informacionit dhe komunikimit me ministritë / 
donatorët- reagimi i shpejtë do të thotë planifikim më i mire- të përmirësohet 
koordinimi me nivelin qendror në planifikimin e buxhetit.

2.3.4. Të përmirësohet bashkëpunimi ndërkomunal nëpër departamente për të 
mundësuar përfaqësimin e duhur të nevojave të tyre në buxhet. Të aplikohet 
orari strikt dhe të monitorohen nga afër afatet e ngjashme.

2.3.5. Të rriten mundësitë për mbikëqyrjen e qytetarëve, duke promovuar pjesëmarrjen 
e qytetarëve / bizneseve / OJQ-ve në monitorimin e implementimit të buxhetit. 
Për këtë qëllim, të konsiderohet organizimi i debateve publike / forumeve, për të 
informuar qytetarët në lidhje me implementimin e buxhetit, duke publikuar me 
kohë raportet periodike mbi implementimin e buxhetit, në mënyrë që aktorët të 
mund të përcjellin shpenzimet e buxhetit dhe të mbajnë komunën përgjegjëse.

2.3.6. Të përmirësohet kontrolli i shpenzimeve të buxhetit duke mbajtur një sistem të 
besueshëm /mekanizëm të përshtatshëm për të përcjellur shpenzimet buxhetore 
në intervale përkatëse të planifikuara (dmth mbi baza mujore) për të mundësuar 
llogaritje më të mirë të dinamikës së implementimit të buxhetit. Të monitorohen dhe 
barazohen të gjitha kreditë në baza mujore. Të sigurohet analiza e trendeve dhe të 
vlerësohet në përputhje me rrethanat.

Asetet

2.3.7. Të përshtatet në mënyrë efektive dhe adekuate funksioni i menaxhimit të aseteve. 
Për këtë qëllim, të konsiderohet caktimi i strukturës specifike dhe përgjegjësive.

2.3.8. Të përmirësohet procesi i vlerësimit të pronës. Të konsiderohen komisionet për 
të zvogëluar rrezikun e vlerësimit të njëanshëm dhe të manipuluar. Të aplikohen 
kërkesa të rrepta për  dokumentacionin.

2.3.9. Të zhvillohet/mbahet regjistri i aseteve. Të organizohet përditësimi e tij i 
rregullt dhe të monitorohet në baza mujore. Të realizohet me numër adekuat 
të personelit, i cili është i trajnuar siç duhet dhe është kompetent në çështjet 
pronësore. Të konsiderohet publikimi elektronik i regjistrit / pjesëve, për të 
rritur transparencën dhe për të mundësuar shqyrtimin publik.

2.3.10. Të konsiderohet paraqitja dhe implementimi i masave efektive për të parandaluar 
përdorimin e automjeteve komunale për përfitime personale, p.sh. regjistrimin e 
automjeteve, përdorimin e kartelave pë karburant me një PIN kod, monitorimin 
e automjeteve me vlerë të lartë me GPS. Të kryhen auditime ad hoc për të forcuar 
respektimin e rregullave të përcaktuara dhe për të parandaluar keqpërdorimin.

2.4. Zhvillimi ekonomik dhe integrimi

2.4.1. Të përmirësohet numri dhe kapacitetet e stafit të përfshirë në zhvillimin 
ekonomik. Të konsiderohen trajnime profesionale në fushat e: zhvillimi 
ekonomik territorial, strategjitë e zhvillimit territorial: mjetet për analiza, 
planifikimi dhe korniza strategjike, qeverisja për zhvillim ekonomik territorial, 
planifikimi për zhvillim lokal ekonomik, shërbime për zhvillimin ekonomik, 
marketingu territorial.

2.4.2. Në mënyrë efektive të promovohen investimet në zhvillimin ekonomik në 
buxhet. Të sigurohet se prioritetet e veprimit janë të arsyetuara, bazuar në 
nevojat dhe mundësitë e identifikuara dhe të vlerësuara.

2.4.3. Të forcohet përfshirja e aktorëve përkatës në procesin e zhvillimit ekonomik. 
Për këtë qëllim, të konsiderohet themelimi i një forumi të përbashkët komunal 
për zhvillim ekonomik dhe planifikim, duke përfshirë komunën, përfaqësues 
të komuniteteve të biznesit, OJQ-të, ekspertët, me detyrën e ndarjes së 
prioriteteve për strategjitë dhe planet vjetore dhe shumëvjeçare në lidhje 
me zhvillimin ekonomik dhe monitorimin e implementimit. Forumi do të 
identifikojë objektivat dhe prioritetet për zhvillim, dhe gjithashtu mund të ketë 
disa funksione të monitorimit. 

2.4.4. Të përmirësohet komunikimi dhe koordinimi me qeverinë qendrore, 

veçanërisht sa i përket ndarjes së fondeve. Të sigurohet se çështjet janë trajtuar 
në një format transparent, dhe vendimet janë bazuar në dëshmi dhe kritere.

2.4.5. Të vendosët për ndarjen e zonave në një format me pjesëmarrje, të konsiderohet 
nevojëa për të rritur zonat industriale. 

2.5.	 Planifikimi,	urbanizmi,	kadastri	dhe	mjedisi

Kadastri

2.5.1. Të rishikohet organogrami i njësisë kadastrale në mënyrë që të përcaktohet 
një drejtim i qartë i përgjegjshmërisë, si dhe detyrimet e qarta të raportimit. 
Të rritet niveli i përgjithshëm i përgjegjësisë dhe transparencës në Njësinë 
Kadastrale.

2.5.2. Të konsiderohen mundësitë për të rritur përdorimin e shërbimeve elektronike 
- dhe monitorimin elektronik të dokumenteve- për rritje të transparencës.

2.5.3. Të konsiderohet çdo mundësi për të përmirësuar praktikat e menaxhimit të 
të dhënave në kadastër, sidomos me përdorimin e mjeteve përkatës të TI. T’i 
kushtohet vëmendje e veçantë paraqitjes së skanimit profesional dhe arkivimit. 

2.5.4. Të rishikohen kriteret e përzgjedhjes dhe rekrutimit për njësinë kadastrale për të 
siguruar zgjedhjen e personelit të duhur profesional me kualifikime dhe njohuri 
specifike. Të kontrollohen kredencialet e kandidatëve për të siguruar se ato vërtetojnë 
kualifikimet aktuale.

2.5.5. Të identifikohen boshllëqet e kapaciteteve dhe të përpiqet për plotësimin e tyre 
me zhvillimin e duhur profesional të personelit, sipas nevojës. Të sigurohen 
njohuri të plota me Kodin e Sjelljes dhe parimet IMS/ kontrollet/rregullat. 
Të ofrohen trajnime të reja/ të vazhdueshme mbi rregullat dhe/ose kornizat 
për matjet kadastrale. Të nxitet pjesëmarrja e stafit në rrjetet përkatës të 
ekspertëve, konferenca, për të inkurajuar praktikat e mira dhe të mësuarit. 

2.5.6. Të përmirësohen politikat e koordinimit dhe komunikimit dhe praktikat në 
kuadër të njësisë kadastrale. Të konsiderohet inicimi i takimeve të rregullta 
operative për të identifikuar çështjet, për të diskutuar zgjidhjet potenciale, të 
nxitet qasja ekipore dhe të rritet përgjegjshmëria. 

2.5.7. Të fuqizohen / diversifikohen mekanizmat e kontrollit, përfshirë këtu kontrollet 
ad hoc, T’I kushtohet vëmendje e veçantë zonave me rrezik të lartë, ashtu siç 
përcaktohet. Për zbulimin e sjelljes abuzive, përfshirë këtu edhe kalimin e radhës, 
duhet konsideruar vendosja e kutisë/radhës së ndarë për çështjet kadastrale.

Urbanizmi dhe mjedisi

2.5.8. Të gjenden burimet adekuate për funksionin e planifikimit. Të përdoret çdo 
mundësi e disponueshme për të ofruar trajnime profesionale shtesë për 
punonjësit e përfshirë në procesin e planifikimit.

2.5.9. Të fuqizohet qasja strategjike në sistemin e planifikimit, të mbahet planifikimi 
afatmesëm për t’u lidhur me prioritetet dhe për të parandaluar vendimet ad 
hoc. Aty ku është e realizueshme, të përdoret ndihma e donatorëve dhe ndihma 
e mëtejshme për të zhvilluar nevojat bazë dhe planet e shëndosha.

2.5.10. Të sigurohet rritje e transparencës në planifikimin urban dhe rural duke 
konsideruar pikat e transparencës: informacioni minimal që duhet të 
publikohet, afatet përkatëse, formatet, etj.

2.5.11. Të forcohen qasjet pjesëmarrëse për planifikimin urban dhe rural, duke i 
zgjeruar mundësitë për përfshirjen më aktive të qytetarëve, bizneseve, OJQ-ve 
dhe aktorëve tjerë në procesin e planifikimit.

2.5.12. Të publikohen rezultatet e implementimit planeve. Të analizohen trendet, 
dobësitë, mundësitë për zhvillim, në bazë të fakteve dhe provave objektive.

2.6. Shëndetësia, Mirëqenia Sociale dhe Kujdesi familjar

2.6.1. Të forcohen kapacitetet e stafit të përfshirë në ofrimin e kujdesit shëndetësor dhe 
shërbimeve sociale, sipas nevojave të identifikuara dhe të vlerësuara në mënyrë 
gjithëpërfshirëse. Të mbështeten trajnimet e rregullta rifreskuese profesionale 
për stafin. Të rritet ndërgjegjësimi në lidhje me mbrojtjen e integritetit.

2.6.2. Të përmirësohet sistemi i koordinimit dhe komunikimit ndërmjet aktorëve 
përkatës në ofrimin e shërbimeve shëndetësore dhe të mirëqenies sociale.

2.6.3. Në mënyrë progresive të përmirësohet infrastruktura fizike dhe teknike dhe 
pajisjet për të arritur standardet moderne. Të përfundohet qendra e spitalit klinik; 
Të përmirësohen objektet në qendrat ekzistuese shëndetësore në nënqendra; Të 
konsiderohet investimi në përmirësimin e efiçiencës së energjisë dhe furnizimin 
me ujë të ngrohtë përmes përdorimit të ngrohjes diellore të ujit. Të përmirësohet 
koordinimi me kryetarin e komunës dhe njësinë buxhetore në planifikimin 
e buxhetit që nevojat të llogariten në mënyrë efektive. Të rritet financimi për 
shëndetësinë dhe mbështetja e procesit të vendimmarrjes të bazuar në dëshmi.

2.6.4. Të mbështetet paraqitja e kartelave elektronike dhe digjitalizimi i Sistemit të 
Informimit Shëndetësor në nivel lokal për të zvogëluar mundësitë për sjellje abuzive.

2.6.5. Të rriten kontrollet mbi punën e Qendrës për Mirëqenie Sociale me ndërmarjen 
e linjave të veçanta për çështjet.

2.6.6. Të rritet transparenca në punën e Qendrës për Mirëqenie Sociale me vendosjen 
e Kiosqeve Transparente për Informim ku ofrohen informacionet kryesore në 
lidhje me shërbimet.

2.6.7. Të intensifikohet puna me katër asociacionet për personat me aftësi të kufizuara 
në komunën e Graçanicë për efekte te shumëfishuara.

2.6.8. Të mbështetet paraqitja e një sistemi për të monitoruar performancën profesionale 

të mjekëve, bazuar në komentet nga pacientët dhe përfituesit e shërbimit.

2.7. Arsimi, Kultura, Rinia dhe Sportet

2.71. Të sigurohet transparenca e konkurseve për punë, si dhe zhvillimi dhe 
implementimi i procedurave të qarta dhe transparente me standardet profesionale 
për rekrutimin e mësimdhënësve. Të përdoren mundësitë e përfshirjes së OJQ-
ve, prindërve, aktorëve tjerë të jashtëm në panelet e intervistimit, të rritet 
transparenca e procesit të intervistimit, të rritet publiciteti i rezultateve. Të hap 
një linjë telefonike për monitorimin e performancës së mësimdhënësve.

2.7.2. Të mbështetet trajnimi periodik i vazhdueshëm i instruktorëve dhe 
administratorëve të arsimit. Të përfshihen rreziqet e integritetit dhe mbrojtja 
e integritetit në planin mësimor. Në mënyrë aktive të promovohet shkëmbimi i 
përvojave dhe njohurive. 

2.7.3. Për rritjen e transparencës dhe promovimin e angazhimit të qytetarëve, 
duhet të mbështetet krijimi i forumeve prindër-mësimdhënës; të mundësohet 
angazhimi aktiv i prindërve për të siguruar cilësinë dhe integritetin e procesit 
arsimor (ditët e dyerve të hapura, etj).

2.7.4. Të mbështetet politika e përfshirjes së çështjeve të integritetit në kurrikulën 
e shkollës dhe të konsiderohet planifikimi dhe implementimi i fushatës 
sensibilizuese përkatëse.

2.7.5. Të përmirësohet efektiviteti i auditimit të brendshëm për sektorin e arsimit. 
Për këtë qëllim, të trajnohen auditorët e brendshëm të veçantë për sektorin e 
arsimit, të rritet numri dhe cilësia e auditimeve në sektorin e arsimit.

2.7.6. Të sigurohet përmirësimi i infrastrukturës shkollore dhe kushteve të mëtejshme 
(ndërtesat, fushat sportive, TI, materialet mësimore, etj). Të përmirësohet 
efektiviteti i praktikave të komunikimit dhe koordinimit me të gjithë aktorët 
që mund të kontribuojnë në mënyrë efektive për këtë proces, duke përfshirë 
përveç strukturave qeveritare, edhe bizneset dhe OJQ-të.

2.8. Shërbimet Publike, Bujqësia, Pylltaria dhe Emergjenca

Shërbimet publike

2.8.1. Të konsiderohen mundësitë për të ofruar shërbime elektronike, bazuar të 
vlerësimin e nevojave dhe realizueshmërisë. Të organizohet bashkëpunimi me 
institucionet përkatëse në nivel qendror, e-qeveria përgjegjëse, në veçanti me 
MAP dhe Agjencinë për Shoqërinë e Informacionit. Organizoni implementimin 
në nivel lokal, me kusht që të ndërmerren vendimet e nevojshme. 

2.8.2. Të rishikohen shërbimet e ofruara, për të analizuar nevojën e procedurave 
përkatëse, të cilat do të udhëheqin më mirë implementimin e tyre. Të plotësohen 
boshllëqet, nëse dhe aty ku është e nevojshme.

2.8.3. Të maksimizohet informimi në lidhje me shërbimet e ofruara në një format 

miqësor për klientin, me qasje të lehtë në informata dhe modele. Të konsiderohet 
publikimi i listës së shërbimeve administrative, si dhe informacioneve të 
detajuara: adresa ku është ofruar shërbimi, zyrtari përgjegjës, procedurat dhe 
kushtet, kostoja dhe kohëzgjatja e ofrimit të shërbimit, e drejta për ankesë në 
rast se marrësi I shërbimi nuk është i kënaqur me cilësinë e shërbimit të ofruar. 
Të përdoret një faqe interneti për t’u siguruar se informacioni i mësipërm 
është në dispozicion të plotë, në një format më të lehtë për t’u përdorur, së 
bashku me modelin /dokumentet që kërkohen. Të dedikohet një kiosk i veçantë 
për shërbime në mjediset komunale, për të postuar informacione të tilla. Të 
konsiderohen broshura/modelet për publikime që do ta bëjnë më të lehtë për 
qytetarët dhe biznesin të njihen me të drejtat dhe obligimet e tyre përkatëse.  

2.8.4. Të përmirësohen kapacitetet dhe të kuptuarit e stafit sa i përket ofrimit të 
shërbimit me fokus te klienti. 

2.8.5. Të monitorohet kënaqshmëria e klientit, duke përdorur shumëllojshmëri të 
kanaleve, me qëllim për të përmirësuar kënaqshmërinë dhe për të parandaluar 
jokonformitetet dhe performancën e dobët. Të publikohen zhvillimet pozitive 
dhe negative, për të rritur ndërgjegjësimin, të shtohen stimuj, dhe/ose të 
veprohet në mënyrë parandaluese.

2.8.6. Për shërbimet kryesore, dmth furnizimin me ujë, kanalet e ujërave të zeza 
dhe kanalizimet, trajtimin e ujërave të zeza, menaxhimin e mbeturinave, 
rrugëve lokale, transportit lokal dhe ngrohjes lokale, të konsiderohet krijimi 
i mekanizmave të veçantë për matjen e instrumentve mbi kënaqshmërinë e 
klientit, duke përfshirë informacione mbi sjelljen abusive.

Bujqësia dhe Zhvillimi Rural

2.8.7. Të rishikohet struktura e qeverisjes në njësinë e bujqësisë për të identifikuar 
mundësitë për përmirësim dhe për të sjellë më shumë qartësi, përgjegjshmëri 
dhe qëndrueshmëri.

2.8.8. Të përmirësohet sistemi i përgjithshëm i planifikimit, duke ndërlidhur 
planifikimin afatmesëm me prioritetet, dhe duke pasur parasysh kritere të 
qarta për të përcaktuar politikën e alokimit të subvencioneve. Të tregohet në 
planet afatmesme si të ndahen mjetet në sektorin e bujqësisë.

2.8.9. Të sigurohet që stafi përgjegjës të jetë i trajnuar mjaftueshëm dhe si duhet për punën.

2.8.10. Komuna e Graçanicës, në bashkëpunim me Ministrinë e Bujqësisë dhe Pylltarisë 
inkurajon zhvillimin e bujqësisë përmes subvencioneve për sezonin e pranverës 
dhe vjeshtës, duke mbështetur kështu fuqizimin ekonomik të fermave, me qëllim 
që të intensifikojnë kapacitetet e tyre prodhuese. Për mbrojtje kundër shkeljeve 
të integritetit, duhet shtuar kontrolli mbi ndarjen e subvencioneve duke zhvilluar 
një procedurë për ndarjen e granteve me kritere të qarta të cilat do të udhëheqin 
kundër vendimeve subjektive. Të sigurohet se vendimet dhe arsyetimet janë të 
dokumentuara mjaftueshëm për të lejuar inspektimet pasuese.

2.8.11. Komuna e Graçanicës është duke u përpjekur për të dhënë stimuj për fermerët 
në mënyrë që ata të angazhohen në kultivimin e blegtorisë dhe bujqësisë përmes 

kredive dhe subvencioneve të dhëna nga Ministria e Bujqësisë. Për mbrojtje 
kundër shkeljeve të integritetit, duhet shtuar kontrollin mbi ndarjen e kredive 
/ subvencioneve me zhvillimin e një procedure me kritere të qarta të cilat do 
të udhëheqin kundër vendimeve subjektive. Të sigurohet se vendimet dhe 
arsyetimet janë të dokumentuara mjaftueshëm për të lejuar inspektimet pasuese.

2.8.12. Të zhvillohen mekanizmat e përgjithshëm të kontrollit mbi shfrytëzimin aktual 
të subvencioneve për të kontrolluar se si absorbohen dhe implementohen 
grantet. Të planifikohen masat ndaj përdoruesve të subvencioneve / granteve 
në mënyrë që të shtohen kontrollet dhe të sigurohen përgjegjshmëria dhe 
cilësia e implementimit.

2.8.13. Të konsiderohen formate dhe forume përkatëse për të rritur me efikasitet 
ndërgjegjësimin e përfituesve sa i përket të drejtave të tyre. 

2.8.14. Të përmirësohen praktikat e komunikimit dhe koordinimit me institucionet 
përkatëse përgjegjëse në nivel qendror, lidhur me miratimin e procedurës së re 
për ndarjen e granteve.

2.9. Inspektorati

2.9.1. Të konsiderohen mundësitë për krijimin e burimeve të duhura për funksion më 
të mirë të inspektimit, me punësimin e inspektorëve shtesë, si dhe për ngritjen 
e profesionalizmit të inspektorëve. Të përdoren mundësitë ekzistuese për të 
ofruar trajnime profesionale me shkëmbimin e përvojës, projekteve përkatëse, 
etj Të konsiderohen trajnime mbi teknikat e hetimit, menaxhimit të integritetit 
dhe rrezikut, etj.

2.9.2. Të rishikohet struktura e përgjithshme e qeverisjes në inspektorat për të 
identifikuar mundësitë e përfitimeve nga përmirësimi dhe efikasiteti, të sigurohen 
linjat e qarta të përgjegjshmërisë dhe detyrimet përkatëse të raportimit. Nëse 
konsiderohet e nevojshme, të adoptohet procedura përkatëse për të mbuluar 
inspektimet, me vëmendje të veçantë në planifikimin e inspektimeve bazuar në 
vlerësimin e rrezikut, specializimin e inspektorëve, mundësitë për kontrolle të 
mëtejshme të integritetit siç janë parimet e rotacionit dhe ‘katër sytë’. 

2.9.3. Të rishikohen mundësitë për të ngritur stimujt në punë në sistemin aktual të 
shpërblimeve, p.sh. puna në koeficientin e rrezikut. 

2.9.4. Të përmirësohet cilësia e bashkëpunimit me policinë dhe institucionet e tjera të 
zbatimit të ligjit.

2.9.5. Të shtohet përdorimimi i inspektimeve ad hoc / të paplanifikuara. 

2.9.6. Të përmirësohet monitorimi i aktiviteteve të njësisë së inspektimit, duke 
përfshirë implementimin e planeve për inspektime, llojet e inspektimeve, 
çështjet që hasen, trendet, etj. 

2.9.7. Të intensifikohet bashkëpunimi me mediat lokale për të rritur ndërgjegjësimin 
për rolin e inspektoratit për të nxitur bashkëpunimin dhe komentet e jashtme.

2.10. Banimi publik

Arsyetimi: Në Graçanicë, Komuna është e vendosur të zgjerojë kapacitetet e 
banimit nëpërmjet ndërtimit të njësive kolektive dhe individuale. Në këtë mënyrë, 
përballueshmëria e banimit është një çështje e rëndësishme për qeverinë lokale. 
Implementimi efektiv kërkon kontrolle adekuate dhe të zbatuara të integritetit, për të 
zvogëluar potencialin për humbjet dhe keqpërdorimin e besimit. Në vlerësimin e realizuar 
të Rrezikut, të anketuarit i shohin si rreziqe të mëdha për korrupsion të mëposhtmet:

•	 shitja e shtëpive komunale për përfitime personale;

•	 pagesën e kontraktuesve pavarësisht mos shpërndarjes së shtëpive;

•	 kontrollin e cilësisë së dobët për shtëpitë e riparuara;

•	 dhënien e tenderëve për rindërtimin/riparimin e shtëpive.

2.10.1. Të lidhet planifikimi në programin tre-vjeçar për banim të qëndrueshëm në 
komunë me nevojat dhe projeksionet e vlerësuara mirë, në një format që lejon 
qasjen transparente dhe pjesëmarrëse në komunitet. Të publikohet programi 
dhe të vihet në dispozicion në një format të arritshëm për përdoruesin.

2.10.2. Të fuqizohet transparenca dhe kërkesat mbi dokumentacionin, si dhe kontrollet 
operative në menaxhimin e proceseve të banimit publik. Të sigurohet banimi me 
çmime të përballueshme dhe konkurruese, duke siguruar transparencën e tyre.

2.10.3. Të krijohen burime për procesin me ndërtimin / fuqizimin e kapaciteteve të 
nevojshme, duke përfshirë ligjet dhe rregulloret në fuqi në zhvillimin e dizajnit 
dhe dokumentacionit teknik.

2.10.4. Të shtohen kontrollet mbi ndërtuesit e përfshirë në rindërtimin e banesave komunale: 
dmth garantimi i cilësisë dhe kontrolleve, pagesat e kontraktuesve të ndërtimit.

2.10.5. Të mbështetet puna e inspektimit, në mënyrë që të kontrollohen ndërtimet e 
paligjshme;

2.10.6. Të garantohet kundër sjelljes abuzive, të përmirësohet sistemi i informative 
kthyese, i cili gjeneron informacion mbi përputhshmërinë e ndërtuesve / 
projekteve me kufizimet e disponueshme për ndërtimin dhe shfrytëzimin e tokës.

2.10.7. Të zhvillohet më tej sistemi i informimit gjeografik komunal për të siguruar 
efektivitetin, efikasitetin dhe transparencën.

2.11. Arranzhimet për Qasje dhe Siguri

2.11.1. Të konsiderohet fuqizimi i kontrolleve të sigurisë, në bazë të rishikimit të 
hollësishëm të arranzhimeve për siguri fizike; p.sh. fokusi specifik i vihet 
sigurisë së infrastrukturës, aseteve dhe stafit. 

OBJEKTIVA STRATEGJIKE 3

Të rritet cilësia e pjesëmarrjes dhe përfshirjes së aktorëve në vendimmarrje dhe 
implementimin e masave të integritetit; të mbështetet dukshmëria e masave 
parandaluese të integritetit, të promovohet sinqeriteti dhe transparenca me qasje të 
garantuar në informacionin publik.

Linjat e aktivitetit dhe masat përkatëse

3.1. Të rritet cilësia e pjesëmarrjes dhe përfshirjes së aktorëve në vendimmarrje 
dhe implementimin e masave të integritetit

Arsyetimi: Mundësitë për përfshirje efektive të aktorëve të jashtëm në aktivitetet 
e komunës janë të shumta, si në marrjen e vendimeve ashtu dhe në mbikëqyrjen e 
qytetarëve. Përdorimi efektiv i këtyre mundësive do të rrisë kapacitetet për të marrë 
vendimet e drejta dhe të mbështetura, duke implementuar këto vendime dhe duke 
monitoruar efektet e tyre të planifikuara. Përpjekja është e dyanshme, pasi Komuna 
e vetme, nuk mund të zëvendësojë angazhimin e dobët ose të pamjaftueshëm 
të grupeve kyçe të aktorëve, ku ata nuk absorbojnë mundësitë ekzistuese dhe 
refuzojnë të bashkëpunojnë. Megjithatë, interesi i dobët ose i pamjaftueshëm mund 
të stimulohet në mënyrë që të ndryshojë dinamika e bashkëpunimit. Këtu kërkohet 
qëndrim proaktiv përveç paraqitjes së mundësisë, njoftimi efektiv, duke theksuar 
vlerën e shtuar, duke bindur aktorët se kjo e drejtë është mundësia e tyre për të parë 
Komunën të zhvillohet drejt qëllimeve të përbashkëta.

3.1.1. Që të shquhen politikat e jashtme të koordinimit dhe të fitohet qasje e përmirësuar 
ndaj informacioneve dhe mundësive, duhet konsideruar organizimin e shtuar në 
marrëdhëniet me donatorët, OJQ-të, aktorët e tjerë të jashtëm. Për këtë nevojitet 
ndarja e njësisë dhe burimeve të veçanta: zyrtari i caktuar posaçërisht për të 
vepruar si një pikë kontaktuese. Të ofrohet ky funksion me TeR të detajuara, të 
identifikohen kanalet e nevojshme të komunikimit në mënyrë që informacioni 
të kanalizohet në mënyrë efektive dhe në kohën e duhur. Të sigurohet niveli 
maksimal i transparencës së mundësive ekzistuese për bashkëpunim, duke 
përfshirë projekt propozimet, mundësitë për konferenca, të tjera. Ku është e 
nevojshme, të caktohen grupet punuese për të diskutuar mbi propozimet për 
përfshirjen në mundësitë e hapura dhe skemat e projektit. Të kërkohet nga pika 
kontaktuese që të raportojë rregullisht mbi absorbimin e mundësive, për të 
shquar përgjegjshmërinë.

3.1.2. Me pjesëmarrjen e OJQ-ve, shoqatave të biznesit, aktorëve të tjerë, të 
konsiderohet krijimi i komisioneve me aktorë teknikë për tema specifike (arsim, 
shëndetësi, infrastrukturë, etj) të cilat do të kenë mbikqyrje të tërthortë / role 
konsultative. Këto komisione mund të ndërlidhen me komunën sipas nevojës 
për të ndihmuar, në kuadër të përvojës së tyre, në shfrytëzimin e shoqërisë 
civile për të lehtësuar mbikëqyrjen publike.

3.1.3. Të zbatohet politika ku me efektivitet do të përfshihen anëtarët e Kuvendit 
Komunal në dëgjimet publike mbi implementimin e Planit për Integritet, në 

mënyrë që ata të ndajnë angazhimin dhe përgjegjësinë me administrimin drejt 
arritjes së objektivave për integritet.

3.1.4. Të implementohet Politika Proaktive e Pjesëmarrjes Publike dhe një plan 
mbështetës të veprimit për periudha të planifikuara që përfshijnë ngjarjet 
kryesore ku është I nevojshëm konsultimi publik, dmth para buxhetit të ri, 
rregulloreve dhe / ose fillimit të projekteve për zhvillim ekonomik dhe/ose para 
finalizimit të planeve. Të sigurohet paraprakisht njoftimi i mundësive nëpërmjet 
kanaleve të ndryshme të komunikimit: dmth faqet e internetit dhe kiosqet për 
informim. Bashkëpunoni me mediat lokale për të publikuar ngjarje të tilla.

3.1.5. Në format e duhura, elektronike dhe / ose kuti postale, të konsiderohet mbajtja e 
linjës telefonike anti-korrupsion që qytetarët dhe bizneset t’i ofrojnë Komunës një 
kanal të besuar për të raportuar shkeljet e integritetit. Të ofrohet përgjigje në kohë 
ndaj ankesave. Të caktohen përgjegjësitë për analizimin e ankesave për çështjet, 
llojin e abuzimit, për të identifikuar trendet dhe mundësitë për përmirësim. Të 
bëhen publike këto analiza, për të rritur mundësinë për parandalim.

3.2. Të promovohet sinqeriteti dhe transparenca me qasje të garantuar në 
informacionin publik

Arsyetimi: Maksimizimi i shtrirjes së transparencës i takon mjetet më efektive për 
forcimin e mbrojtjes së integritetit. Sa më shumë informata mbi aktivitetet të jenë 
në dispozicion për publikun, aq më të mira janë shanset që Komuna e Graçanicës të 
kuptohet nga komuniteti si një partner i besuar, i përfshirë në mënyrë efektive dhe në 
mënyrë aktive dhe i angazhuar për rritjen e cilësisë së jetës së tyre. Për partneritet 
efektiv me qytetarët, bizneset dhe aktorët e tjerë kërkohet një klimë mirëbesimi. Në këtë 
mënyrë, qasja në informacion është një shtytës i rëndësishëm, jo vetëm për të ngritur 
imazhin, por edhe për të promovuar bashkëpronësinë dhe angazhimin e përbashkët

3.2.1. Të shfytëzohet çdo mundësi për të publikuar angazhimin e Komunës së Graçanicës 
për integritet, si dhe implementimin e masave të integritetit. Për këtë qëllim, 
të zhvillohen TeR me përgjegjësitë përkatëse, në mënyrë që procesi të ketë një 
pronar të procesit, i cili sipas rrethanave do të jetë i ngarkuar dhe i përgjegjshëm.

3.2.2. Të gjenden burime për komunikim të jashtëm, si dhe për funksionin e TI me 
numrin e duhur të personelit, dhe të sigurohet që stafi të jetë mjaftueshëm i 
trajnuar për të zhvilluar / mbështetur faqet e internetit dhe për t’i mbajtur 
transparente dhe të përshtatshme për përdoruesin. 

3.2.3. Të përmirësohet faqja e internetit, të sigurohet për implementimin e udhëzimit 
në faqet e internetit të institucioneve dhe të krijohet një sistem për të monitoruar 
implementimin dhe përditësimin e rregullt. Kur është e nevojshme dhe e 
realizueshme, të publikohet informacion për fushat kryesore të funksionimit 
të Komunës: ligjet/rregulloret përkatëse; Kodi i Sjelljes; raportet vjetore 
të menaxhimit; ‘raportet buxhetore që kuptohen lehtë”të cilat ofrojnë një 
pasqyrë të thjeshtë të veprimeve financiare; prokurimi; rekrutimi dhe vendet 
e lira; aktivitetet dhe vendimet e marra nga kuvendi komunal. Të punohet në 
vazhdimësi me departamentet komunale, OJQ-të dhe ekspertët e komunikimit 

medias, për të identifikuar të dhënat e mbajtura nga komuna të cilat mund të 
publikohen për të përmirësuar transparencën dhe për të reduktuar perimetrin 
e shkeljeve të integritetit.

3.2.4. Të implementohet një politikë, ku bordet e informimit në dispozicion në Komunë 
do të ofrojnë sa më shumë informacion mbi aspekte të ndryshme, duke përfshirë 
broshura, rregulloret, urdhra, njoftime, standardet e shërbimit, manuale / 
modele referimi/ ndihmesa, etj të paraqitura në formatin e përshtatshëm për 
përdoruesin që mundëson njohjen dhe përdorim të lehtë dhe të duhur. Për të 
lehtësuar zgjedhjen e materialeve që do të shfaqen, caktoni një standard për 
tabelën transparente, duke identifikuar grupimet dhe artikujt kryesor të cilat do 
të bëhen publike, afatet, etj.  Të caktohen përgjegjësitë përkatëse lidhur me këtë.

3.2.5. Të konsiderohet mbajtja e “Ditëve të Dyerve të Hapura” në zyrat e zyrtarëve 
të lartë komunal, si dhe në mbledhjet e Këshillit Komunal për të zgjeruar të 
kuptuarit publik rreth funksioneve të vendit të punës dhe përgjegjësive të 
lidershipit dhe për të zgjeruar shtrirjen e dukshmërisë. Për këtë qëllim, të 
krijohet një listë e Ditëve të Hapura në një periudhë të planifikuar, të caktohen 
përgjegjësitë, të publikohet në përputhje me rrethanat, të sigurohet organizimi 
dhe monitorimi i implementimit. Të shfrytëzohen këto ditë për të marrë 
komente të strukturuara mbi aktivitetet e administratës, duke përfshirë cilësinë 
e shërbimeve dhe performancën e integritetit.

3.2.6. Të njoftohet stafi me kornizën rregullative dhe procedurale për qasje në 
informacion publik, dhe të konsiderohet publikimi i informacionit përkatës në 
faqen e internetit për të promovuar ndërgjegjësimin e aktorëve mbi të drejtat e 
tyre sa i përket qasjes në informata.

3.2.7. Të përmirësohet sistemi aktual i organizimit të qasjes në informacionin publik, 
për më tepër në mjedisin kombëtar rregullativ, duke llogaritur nevojat lokale 
dhe realizueshmëritë. Të konsiderohen mundësitë për ta bërë këtë qasje më 
të lehtë, duke publikuar modelet e nevojshme / kërkesat në faqen e internetit, 
që do të ofrojnë informacion të mëtejshëm mbi faqet për shpërndarje të 
informacionit publik dhe kostot e ngjashme.  

3.2.8. Të organizohet monitorimi i përpunimit të kërkesave për qasje në dokumente 
dhe informacione publike në një format të strukturuar dhe të caktohen 
përgjegjësitë përkatëse. Të merren masa të menjëhershme korrigjuese ndaj 
mangësive të raportuara/identifikuara. Të analizohen dhe të raportohet mbi 
jokonformitetet, trendet, etj. Të publikohen këto raporte.

